
   
 

 

 

 

 

ᐱᕙᓪᓕᐊᔪᖅ ᓴᖅᑭᑕᐅᔪᖅ  
 

  
ᑲᖏᖅᖠᓂᕐᒥ ᒥᑦᑕᕐᕕᖓᓄᑦ ᐃᑲᔫᑎᑦ ᑲᓇᑕᒥ ᐊᒻᒪ ᓄᓇᑦᓯᐊᒥ ᑮᓇᐅᔭᖃᖅᑎᑕᐅᓪᓗᑎᒃ  

 

ᑲᖏᖅᖠᓂᖅ, ᓄᓇᕗᑦ, ᓄᕕᐱᕆ 9, 2011 – ᐱᒻᒪᕆᐅᓪᓗᑎᒃ ᑮᓇᐅᔭᓕᐅᕋᓱᐊᖅᑎᑦ ᑐᓴᖅᑎᑦᑎᖅᑲᐅᕗᑦ 

ᐅᓪᓗᒥ ᑲᖏᖅᖠᓂᕐᒥ ᒥᑦᑕᕐᕕᖓ ᓇᓗᓇᐃᖅᑕᐅᓂᐊᖅᖢᓂ ᐱᕐᔪᐊᒻᒪᕆᐅᓪᓗᓂ ᐃᖏᕐᕋᔪᓕᕆᔾᔪᑎᑦ ᐱᒋᐊᕐᕕᖓ 

ᐱᔨᑦᑎᕋᐅᑕᐅᖏᓐᓇᕐᓂᖓᓐᓂᒃ ᑭᕙᓪᓕᕐᒥᐅᓄᑦ ᓄᓇᕘᒥ ᐊᒻᒪ 55,000-ᖏᓐᓃᑦᑐᑦ ᖃᖓᑕᓲᒃᑰᕆᐊᖃᖅᐸᒃᑐᑦ 

ᑕᑎᖃᓪᓚᕆᒃᑐᑦ ᖃᖓᑕᖃᑦᑕᕆᐊᖃᕐᓂᕐᒧᑦ ᐊᕐᕌᒍᑕᒫᑦ.  

 

ᒪᓕᒐᓕᐅᖅᑎ ᓕᐅᓇ ᐊᒡᓘᒃᑲᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ ᐊᒻᒪ ᒥᓂᔅᑕ ᑲᓇᑕᒥ 

ᐅᑭᐅᖅᑕᖅᑐᒥᐅᓄᑦ ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᓂᕐᒧᓪᓗ ᑐᑦᑕᕐᕕᒋᔭᐅᔪᒧᑦ, ᐃᓚᐅᓚᐅᕆᓪᓗᓂᑦᑕᐅᖅ 

ᒪᓕᒐᓕᐅᖅᑎ ᖁᐊᓴ ᑯᓱᒐᖅ, ᓄᓇᕗᒻᒥ ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ, 

ᑐᓴᖅᑎᑦᑎᔪᒪᓪᓗᓂ $27-ᒥᓕᐊᓐᓂᒃ ᐱᐅᓯᒋᐊᕈᑎᓄᑦ ᐋᖅᑭᒋᐊᑦᑎᐊᕈᑎᓄᓪᓗ ᑲᖏᖅᖠᓂᕐᒦᑦᑐᒧᑦ ᒥᑦᑕᕐᕕᖕᒧᑦ 

ᐱᑕᖃᓕᕐᓂᖓᓂᒃ.  

 

“ᑖᒃᑯᐊ ᐱᒻᒪᕆᐅᓪᓗᑎᒃ ᒥᑦᑕᕐᕕᖕᒧᑦ ᑮᓇᐅᔭᓕᐅᕋᓱᐊᕈᑎᑦ ᐱᐅᓯᒋᐊᕈᑕᐅᓂᐊᖅᐳᑦ ᐅᔾᔨᖅᓱᑦᑎᐊᕆᐊᓕᖕᓄᑦ 

ᐊᑲᕐᕉᑎᓄᓪᓗ ᖃᖓᑕᓲᒃᑯᑦ ᖃᖓᑕᕙᒃᑐᓄᑦ ᑭᕙᓪᓕᕐᒥ, ᐊᒻᒪ ᐃᓚᒋᐊᖅᓯᒪᒃᑲᓐᓂᖅᑐᓂᒃ ᐃᑲᔫᑎᓂᒃ 

ᐃᖅᑲᓇᐃᔮᒃᓴᓂᒃ ᓴᖅᑭᑎᕆᓂᕐᒧᑦ ᑲᔪᓯᑎᑦᑎᐊᕐᓗᒍᓗ ᒪᑭᒪᔾᔪᑎᒃᓴᖅ,” ᐅᖃᓚᐅᖅᐳᖅ ᒥᓂᔅᑕ ᐊᒡᓘᒃᑲᖅ. 

“ᐊᓕᐊᓇᐃᒍᓱᑦᑎᐊᖅᐳᖓ Building Canada plan-ᑯᑦ ᐃᑲᔪᖅᑐᐃᑦᑎᐊᕐᓂᖏᓐᓂᒃ ᐊᑑᑎᖃᑦᑎᐊᖅᑐᓂᒃ 

ᐱᓕᕆᐊᖑᔪᓂ ᑕᒫᓂ ᑲᖏᖅᖠᓂᕐᒥ.”   

 

ᐱᓕᕆᐊᖑᔪᑦ ᒪᑯᐊᖑᕗᑦ ᒥᑦᑕᕐᕕᒃ ᐋᖅᑭᒋᐊᖅᑕᐅᑦᑎᐊᕐᓗᓂ, ᐃᓕᐅᖅᑲᖅᑕᐅᓗᑎᒃ ᐆᒻᒪᖅᑯᑎᖃᕐᕖᑦ ᐊᒻᒪ 

ᓄᑖᒥᒃ ᐃᖏᕐᕋᕝᕕᐅᔪᓐᓇᖅᑐᒥᒃ ᖃᖓᑕᓲᓄᑦ ᓄᖅᑲᕐᕕᒃᓴᒥᒃ, ᐊᒻᒪᑦᑕᐅᖅ ᐊᖏᒡᓕᒋᐊᖅᑕᐅᓗᑎᒃ ᐊᓇᕐᕕᖏᑦ 

ᓄᑖᕐᒥᒡᓗ ᐅᑕᖅᑭᕕᓕᐅᖅᑐᖃᕐᓗᓂ. ᑖᒃᑯᐊ ᐋᖅᑭᒋᐊᖅᑕᐅᓂᐊᖅᑐᑦ ᐱᐅᓯᒋᐊᕈᑕᐅᑐᐃᓐᓇᔾᔮᙱᑦᑐᑦ 

ᐅᔾᔨᖅᓱᑦᑎᐊᕆᐊᖃᕐᓂᕐᒧᑦ ᒥᑦᑕᕐᕕᖕᒥ ᐊᖏᒡᓕᒋᐊᕈᑕᐅᓕᒑᖕᒥᔪᑦ ᐱᔪᓐᓇᕐᓂᕆᔭᖓᓂ ᖃᓄᑐᐃᓐᓇᖅ 

ᐊᙳᑎᔪᒪᓪᓗᑎᒃ ᐱᕈᖅᐸᓪᓕᐊᖏᓐᓇᖅᑐᒧᑦ ᐱᕙᓪᓕᐊᓂᐊᖅᑐᒧᑦ ᐅᔭᕋᖕᓂᐊᕐᕕᖕᒧᑦ ᑲᖏᖅᖠᓂᕐᒥ ᐊᒻᒪ ᐊᕙᑖᓂ.  

 

“ᑭᕙᓪᓕᕐᒥ, ᐅᔭᕋᖕᓂᐊᕐᓂᖅ ᐱᐊᓚᔪᒻᒪᕆᐊᓗᖕᒥ ᓴᖅᑭᑉᐸᓪᓕᐊᑎᓪᓗᒍ ᑮᓇᐅᔭᓕᐅᕋᓱᒡᕕᐅᓗᓂ 

ᐱᕙᓪᓕᐊᓂᐅᓗᓂᓗ ᐊᒻᒪ ᐋᖅᑭᒋᐊᖅᑎᑦᑎᓂᖅ ᑲᖏᖅᖠᓂᕐᒥ ᒥᑦᑕᕐᕕᖓᓐᓄᑦ ᓇᓗᓇᐃᕈᑕᐅᓂᐊᖅᐳᖅ ᑕᒪᓐᓇ 

ᑲᔪᓰᓐᓇᕐᓂᐊᕋᓗᐊᕐᒪᖔᑦ ᖃᖓᑕᓲᒃᑰᖅᑎᑦᑎᕙᒡᓗᑎᒃ ᓄᓇᒥᖕᓂ, ᐅᐸᒐᓱᒃᑕᒥᖕᓄᑦ, ᐊᒻᒪ ᑭᕙᓪᓕᕐᒧᑦ 

ᐊᑲᕐᕆᓂᖅᓴᐅᓕᖁᓪᓗᒋᑦ,” ᐅᖃᓚᐅᖅᐳᖅ ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᐲᑕ 

ᑕᑉᑑᓇ. “ᓄᓇᕗᒻᒥ ᐃᖏᕐᕋᔪᓕᕆᓂᕐᒧᑦ ᖃᓄᐃᓕᐅᖅᑕᐅᕙᓪᓕᐊᔪᒪᔪᖅ ᐃᒪᐃᖁᔨᓯᒪᖕᒪᑦ 

ᐊᖏᒡᓕᒋᐊᖅᑕᐅᖁᓪᓗᒋᑦ ᓄᓇᕗᒻᒥ ᒥᑦᑕᕐᕕᒋᔭᐅᔪᑦ, ᑖᓐᓇᓗ ᑮᓇᐅᔭᕆᔭᐅᓂᐊᓕᖅᑐᖅ ᑕᒪᑐᒧᖓ 

ᐊᑑᑎᖃᑦᑎᐊᓕᒑᕗᖅ.”  

 

“10 ᑕᐅᓴᖏᓐᓃᑎᓪᓗᒋᑦ ᐃᓄᐃᑦ ᐊᖅᑯᓵᖃᑦᑕᖅᑐᑦ ᑕᕝᕘᓇ ᒥᑦᑕᕐᕕᒃᑯᑦ ᐊᕐᕌᒍᑕᒫᑦ, ᐱᒻᒪᕆᐊᓘᖕᒪᑦ 

ᐱᖃᖅᑎᑦᑎᒋᐊᒃᓴᖅ ᐊᑦᑕᕐᓇᙱᓛᒻᒪᕆᖕᒥ ᒥᑦᑕᕐᕕᖕᒥ,” ᐅᖃᓚᐅᖅᐳᖅ ᒥᓂᔅᑕ ᑯᓱᒐᖅ. “ᑕᒪᓐᓇ 

ᐋᖅᑭᒋᐊᖅᑕᐅᑦᑎᐊᕐᓂᐊᕐᓂᖓ ᐊᖏᒡᓕᒋᐊᕈᑕᐅᓂᐊᕐᒪᑦ ᐃᖅᑲᓇᐃᔭᖅᑖᖅᑐᖅᐸᓪᓕᐊᓂᕐᒧᑦ 

ᐃᓕᓐᓂᐊᖅᑎᑦᑎᓂᕐᒧᓪᓗ ᐃᓕᓐᓂᐊᖅᑕᐅᔪᓐᓇᖅᑐᓂᒃ ᐅᔭᕋᖕᓂᐊᕐᓂᐅᑉ ᒥᒃᓵᓄᑦ ᐱᔾᔪᑕᐅᒃᑲᓐᓂᕈᓐᓇᕐᒪᑦ.”  

 



   
 

 

 

 

 

 

 
ᒥᑦᑕᕐᕕᖕᒥ ᐱᐅᓯᒋᐊᕈᑏᑦ ᓇᓗᓇᐃᖅᑕᐅᓚᐅᖅᐳᑦ ᓄᓇᕗᒻᒥ 2011-12, 2013-14-ᒧᑦ ᐊᑭᑐᔫᑎᓄᑦ ᐸᕐᓇᐅᑖᓂ 

ᑲᓇᑕᒥ ᒐᕙᒪᖓᑦᑕ ᐊᕕᒃᓯᒪᓂᐅᔪᓄᑦ-ᓄᓇᑦᓯᐊᒧᑦ ᑐᙵᕕᖃᖅᖢᓂ ᑮᓇᐅᔭᖁᑎᒋᔭᑦ. ᐊᕕᒃᓯᒪᓂᕐᒥ-ᓄᓇᑦᓯᐊᒥ 

ᑐᙵᕕᓖᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ Building Canada plan-ᑯᑎᒍᑦ, ᓄᓇᕗᑦ ᑮᓇᐅᔭᖅᑖᖅᑎᑕᐅᓂᐊᖅᐳᖅ 

ᑲᓇᑕᒥ ᒐᕙᒪᒃᑯᓐᓂᑦ ᓄᓇᓕᖕᓂ ᐊᑐᖅᐸᒃᑕᖏᓐᓄᑦ ᐊᐅᓚᔪᓐᓇᐅᑎᖏᓐᓄᑦ ᓯᕗᓪᓕᐅᑎᔭᕆᐊᖃᖅᐸᒃᑐᓄᑦ ᓲᕐᓗ 

ᐃᒪᖅ, ᐃᒻᒥᕆᔾᔪᑕᐅᓯᒪᔪᖅ, ᐊᑦᑕᕐᓇᙱᑦᑐᑦ ᐊᖅᑯᑏᑦ, ᐊᒻᒪᑦᑕᐅᖅ ᐊᕕᒃᓯᒪᓂᐅᔪᓂ ᓄᓇᓕᖕᓂᓗ ᒥᑦᑕᕐᕕᖕᓄᑦ.  

ᑐᑭᓯᒋᐊᒃᑲᓐᓂᕈᒪᒍᔅᓯ ᑲᓇᑕᒥ ᐱᓕᕆᐊᖑᔪᓂᒃ ᓄᓇᓕᖕᓂ ᐊᑐᖅᑕᐅᕙᒃᑐᓂᒃ ᐊᐅᓚᔪᓐᓇᐅᑎᖏᑦᑕ ᒥᒃᓵᓄᑦ 

ᓄᓇᕗᒻᒥ, ᐅᕗᙵᕐᓗᓯ ᑕᑯᒋᐊᕈᓐᓇᖅᐳᓯ infrastructure.gc.ca. 

 

ᖃᐅᔨᒃᑲᓐᓂᕈᒪᒍᔅᓯ ᑲᓇᑕᒥ ᑮᓇᐅᔾᔭᒃᓴᔪᓐᓇᕐᓂᕐᒧᑦ ᐸᕐᓇᐅᑖᓂᒃ, ᐅᕗᙵᕈᓐᓇᕆᕗᓯ actionplan.gc.ca. 

 

ᑐᑭᓯᒋᐊᓪᓚᒃᑲᓐᓂᕈᒪᒍᔅᓯ ᖃᐅᔨᒋᐊᕐᕕᐅᔪᓐᓇᖅᑐᑦ ᐅᑯᐊ:  

ᐱᐊᕆ ᕗᓗᐊᕆᐊᐃ  

ᐱᕙᓪᓕᐊᔪᓕᕆᔪᓂᒃ ᑎᑎᕋᖅᑎ  

Office of the Minister of Transport, Infrastructure and Communities 

613-991-0700 

ᐃᐊᓕᓴ ᒪᑭᓇᓐ  

ᑐᓴᒐᒃᓴᓕᕆᔨ/ᐊᑐᐊᒐᓕᕆᔨ  

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᓄᓇᕗᑦ ᒐᕙᒪᖓ  

867-975-5342  

 

ᐊᐅᓚᔪᓐᓇᐅᑎᓕᕆᔩᑦ ᑲᓇᑕᒥ 

613-960-9251 

ᐊᑭᖃᙱᑦᑐᒃᑯᑦ: 1-877-250-7154  

 

http://www.infrastructure.gc.ca/
http://www.actionplan.gc.ca/

